ԱՄՓՈՓԱԹԵՐԹ

««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ,  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿՐԹՈՒԹՅԱՆ, ԳԻՏՈՒԹՅԱՆ, ՄՇԱԿՈՒՅԹԻ ԵՎ ՍՊՈՐՏԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	1. ՀՀ ֆինանսների նախարարություն
	22.07.2025թ. 
N 01/34-3/16167-2025

	Նախագծով առաջարկվում է ՀՀ կառավարության պահուստային ֆոնդից հատկացնել 93,000.0 հազ. դրամ՝ «ԻՆԼԻԲՐԻՍ Գիլհոֆեր ՆՖԳ» (INLIBRIS Gilhofer Nfg) ավստրիական հին և հազվագյուտ գրքերի ու ձեռագրերի մասնագիտացված ընկերության կողմից աճուրդի ներկայացված բացառիկ աստվածաբանական և ձեռագրագիտական արժեքի՝ 12-րդ դարի մեծագույն գործիչ Սարգիս Շնորհալու «Մեկնութիւն յոթ Կաթողիկէ թղթոց» ձեռագիր մատյանի (ձեռագիրը թվագրվում է 13-րդ դարով) գնման և Մատենադարան տեղափոխման համար: 
Վերոգրյալի կապակցությամբ, հաշվի առնելով մինչ տարեվերջ հավելյալ ծախսային կարիքները և հարկաբյուջետային սահմանափակումները, առաջարկում ենք ձեռնպահ մնալ բյուջետային գործընթացից դուրս հավելյալ ծախսային պարտավորությունների ստանձնումից։ 
Այդուհանդերձ, Նախագծով նախատեսվող ծախսերը՝ քննարկումների արդյունքներով առաջնահերթ և հրատապ համարվելու պարագայում, առաջարկում ենք ՀՀ կառավարության պահուստային ֆոնդը չդիտարկել որպես նշված ծախսերի ֆինանսավորման աղբյուր, հաշվի առնելով ՀՀ կառավարության պահուստային ֆոնդի միջոցների պարտավորություններով ծանրաբեռնվածությունը, և հնարավոր ֆինանսավորումն իրականացնել ՀՀ պետական բյուջեով ԿԳՄՍ նախարարությանը գիտության ոլորտի գծով նախատեսված ընդհանուր հատկացումների շրջանակներում։
	Չի ընդունվել:
2025 թվականի պետական բյուջեով ՀՀ ԿԳՄՍ նախարարության գիտության ոլորտի գծով «Մեկնութիւն յոթ Կաթողիկէ թղթոց» ձեռագիր մատյանի գնման և Մատենադարան տեղափոխման համար ֆինանսական միջոցներ նախատեսված չեն:



